SENARIO 1 – MARIDAH TIDAK MAHU BERDIRI

BAHAGIAN 1
Encik Kadir seorang guru sedang menyoal pelajar seorang demi seorang. 
Pelajar bangun mengikut giliran.

Apabila tiba giliran Maridah dia tidak mahu bangun untuk menjawab. 
Cikgu Kadir berasa hairan dan marah. 
Kawan-kawan sekelas memandang ke arah Maridah.

Cikgu Kadir menghampiri Maridah dan memaksanya bangun serta-merta. 
Maridah masih enggan.

Cikgu Kadir terus memegang lengan Maridah dan memaksanya berdiri.

Pelajar menjerit. “Cikgu! Cikgu! Maridah berdarah.”

Sebilangan pelajar mula ketawa. 
Cikgu Kadir terpegun... 
BAHAGIAN 2

Sejak peristiwa yang terjadi di dalam kelas Cikgu Kadir, Maridah tidak hadir ke sekolah.

Setelah dua minggu, Maridah kembali ke sekolah. Tetapi kini tingkah laku Maridah telah berubah. Dia menjadi pendiam dan mengasingkan diri. Dia juga tidak mahu bersemuka dengan Cikgu Kadir lagi.

PENYEBAB TINGKAH LAKU MARIDAH

Sifat-sifat Maridah  ( sebelum kejadian tersebut )

· Murid darjah enam

· Beperwatakan sederhana dan periang

· Mudah mesra dan peramah

· Mengalami kedatangan haid yang awal ( menarche )

Bahagian 1


Sebenarnya Maridah telah mengalami kedatangan haid yang pertama, iaitu Maridah telah mencapai zaman akil baligh.  Ini bermakna, perkembangan Maridah telah meningkat daripada zaman kanak-kanak kepada remaja.  Zaman remaja ialah satu masa peralihan sementara daripada zaman kanak-kanak kepada dewasa.  Apabila seseorang itu baligh, mereka akan mengalami faktor biologikal seperti mengalami perubahan bentuk badan dan perkembangan tubuh yang mendadak.  Perkara inilah yang berlaku pada diri Maridah yang menyebabkan dia tidak mahu berdiri kerana tidak mahu rakan-rakannya mengetahui tentang perkembangan dirinya.

Bagi seseorang perempuan, jika dibandingkan dengan rakan-rakannya, Maridah mengalami tahap kematangan yang terlalu awal. Dari segi psikologi, perkara ini memberi kesan negatif kepada diri Maridah yang menyebabkan imej kendirinya menjadi rendah.  Ini kerana Maridah memerlukan sokongan dari orang lain terutama dari rakan sebayanya dalam mengahadapi situasi ini.  Akan tetapi, disebabkan kematangannya yang terlalu awal berbanding rakan-rakannya, jadi dia tidak dapat berkongsi masalahnya.  

Mengikut Teori Perkembangan Erikson ( 1951, 1963 ), Maridah mengalami krisis identiti, iaitu di peringkat remaja, ia merupakan satu moratorium antara zaman kanak-kanak dan dewasa yang memerlukan setiap individu cuba mengatasi masalah-masalah tertentu.  Erikson percaya krisis identiti timbul daripada kekeliruan peranan ( role confusion ) mengenai siapakah diri mereka sebenarnya dan bagaimanakah hidup mereka pada zaman hadapan.  
Mengikut Teori Perkembangan Emosi - Fizikal Erikson, Maridah mengalami konflik identiti lawan kekeliruan identiti.  Individu yang bergelar remaja akan berusaha memahami dan menilai diri sendiri. Krisis identiti juga berlaku kerana para remaja begitu sensitif dengan perubahan fizikal badan. Tubuh badan mereka adalah sebahagian daripada unsur-unsur yang membentuk imej kendiri yang positif atau negatif.  Mengikut kenyataan Karl E. Garrison, pertumbuhan merupakan perkembangan seseorang individu dalam bentuk saiz badan.

Maridah juga tidak mahu berdiri walaupun mendapat arahan daripada guru yang begitu dipercayai kerana dia malu dengan perubahan yang berlaku pada dirinya.  Mengikut Teori Perkembangan Havighurst ( 1953 ), individu dalam lingkungan umur ini amat prihatin terhadap perubahan yang berlaku kepada dirinya.

Ketika Maridah mengalami keadaan seperti ini, Maridah juga mungkin mengalami sindrom pramenstrual, iaitu satu sindrom yang biasa berlaku kepada kebanyakan perempuan pada hari pertama kedatangan haid seperti kemurungan, gelisah dan berada dalam keadaan tidak selesa.  Disebabkan kurangnya pendedahan tentang ciri-ciri seks primer dan sekunder, Maridah tidak dapat mengatasi masalah yang dihadapinya.  

Maridah juga tidak menyangka yang dirinya didatangi haid lebih awal berbanding rakan-rakannya yang lain yang kebanyakannya tidak mengetahui tentang haid ini.  Ini dapat dibuktikan dengan perilaku rakannya yang hanya ketawa dan menyatakan Maridah berdarah. Jadi, apabila disuruh berdiri, Maridah tidak mahu berdiri dan hanya mendiamkan diri disebabkan panik.
Faktor Biologi


Maridah mungkin baru pertama kali didatangi haid.  Jika dikaitkan dengan faktor bilologi, orang yang didatangi haid akan mengalami sindrom prahaid di mana mereka akan mengalami kemurungan dan sentiasa berada dalam keadaan tertekan.  Jadi apabila Maridah disuruh berdiri oleh cikgu Kadir, Maridah... 

Faktor perkembangan remaja

Bila kanak-kanak perempuan didatangi haid, ini bermakna mereka telah meningkat kepada alam remaja.  Alam remaja ialah satu masa peralihan sementara daripada zaman kanak-kanak kepada zaman dewasa.  Pada masa inilah pelbagai jenis masalah seperti perubahan pada diri, perubahan mental, percubaan-percubaan dalam hidup dan pelbagai bentuk lagi berlaku pada masa ini.

Maridah juga mungkin mengalami masalah konflik peribadi.  Konflik peribadi yang dikenali sebagai krisis identiti sering dihubungkait dengan perkembangan para remaja.

Mengikut Teori Erikson ( 1951, 1963 ), menyarankan bahawa remaja mengalami konflik sosial di antara pengertian identiti diri dengan kekeliruan peranan yang ada padanya. Pada tahap-tahap awal masa peralihan ini, para remaja harus menerima hakikat dan realiti perubahan yang berlaku ke atas dirinya.  Pada masa yang sama, mereka juga memikirkan tentang apa yang berlaku pada masa akan datang.  Pada masa inilah mereka sering mengalami kekeliruan penghargaan kendiri, ( self esteem ).


Melihat kepada masalah identiti hidup, Erikson juga mengatakan jika seseorang remaja itu belum berjaya memperolehi identitinya, dia sering keliru akan peranan yang perlu dimainkannya dalam hidup. Cabaran utama remaja ialah untuk mencari dan menentukan identiti diri serta peranan yang harus dimainkan.

Bahagian 2

SELEPAS KEJADIAN TERSEBUT...
Konsep Kendiri Maridah


Apabila peristiwa Maridah dimarahi oleh Cikgu Kadir dan dimalukan di depan rakan-rakannya, konsep kendiri Maridah telah berubah dari seorang yang berfikiran positif kepada seorang yang berfikiran negatif.  Sifat kendirinya iaitu dari segi harga diri dan , personality dan perhubungan social telah berubah dan semakin menurun. Maridah merasakan yang harga dirinya telah berkurangan kerana telah dimalukan dengan begitu teruk oleh gurunya.  


Sifat Maridah juga telah berubah iaitu dia telah menjadi seorang yang pendiam dan lebih suka mengasingkan diri.  Maridah malu untuk berdepan dengan rakan-rakannya dan tidak mahu melihat Cikgu Kadir lagi kerana perasaan benci yang mendalam terhadap gurunya itu.  Mengikut Teori Erikson, antara tanda-tanda kekeliruan identiti yang dialami oleh seseorang remaja ialah berasa terpencil, malu dengan diri sendiri dan gagal memperolehi apa-apa manfaat dalam aktiviti yang dilakukan.

Maridah telah mengasingkan diri daripada rakan sebayanya kerana mempunyai perasaan rendah diri dan mempunyai perasaan bimbang dirinya diejek oleh mereka.  Maridah mengalami kerisauan dan ketakutan dalam pembelajarannya yang boleh menyebabkannya mengalami konflik dalam kehidupan.

Maridah mengalami perubahan kognitif remaja yang agak ketara iaitu pemikiran egosentrisme remaja ( adolescence agocentrism ) yang disarankan Elkind ( 1967 ).  Elkind menyatakan bahawa remaja seperti Maridah ini mempunyai satu sifat egosentrisme yang berlainan daripada yang ada pada kanak-kanak di tahap praoperasi.
  Maridah sering merasai yang perhatian umum sentiasa tertumpu pada diri, tingkahlaku, perbuatan dan sifatnya.  Apabila dia mengalami peristiwa pahit iaitu dimarahi gurunya dan terdapat darah pada pakaiannya, semua orang akan sedar akan kesilapan itu dan peristiwa itu akan kekal dalam ingatan mereka.  Ini ialah sesuatu yang amat memalukan. 

Elkind menyatakan bahawa para remaja sering mengadakan bayangan sekelompok manusia yang akan mengkritik segala tingkahlaku sedangkan ini hanyalah persepsi mereka yang dikuasai oleh egosentrisme remaja.

Maridah juga menunjukkan imej kendiri yang rendah apabila tidak hadir ke sekolah selama 2 minggu.  Maridah sepatutnya meningkatkan imej kendiri tanpa memikirkan peristiwa yang dialaminya sebelum ini.  Pada tahap awal masa peralihan ini, Maridah harus menerima hakikat dan realiti perubahan yang berlaku pada dirinya.  Pada masa yang sama, Maridah perlu memikirkan tentang apa yang akan berlaku pada masa hadapan. 
Mengikut Teori Havighurst, apabila seseorang individu melangkah ke peringkat remaja, mereka perlu menerima bentuk tubuh badan dan menggunakan tubuh mereka secara efektif.

Maridah juga mungkin mengalami masalah emosi.  Maridah amat peka dan bimbang sekali rakan-rakan dan gurunya mempersepsi diri, sifat, tingkahlaku dan kadangkala fikiran mereka.  Ini ditegaskan oleh Meissner ( 1961 ) yang menyatakan bahawa remaja sering menumpukan perhatian mereka kepada perkara-perkara seperti ketidakpuasan dengan hidup, kesedihan dan perasaan yang tidak difahami oleh orang lain.  Semua ini dicetuskan oleh hubungan sosial dengan alam sekeliling.

Interaksi Maridah dengan Rakan Sebaya

Interaksi Maridah dengan rakan-rakannya juga turut berubah.  Maridah kurang bergaul dengan rakan-rakannya dan mula menjauhkan diri daripada orang lain disebabkan rasa rendah diri dan dikhuatiri akan diejek..

Maridah sepatutnya mencapai hubungan baru dengan rakan-rakannya dari kedua-dua jantina. Maridah perlu mengalihkan peristiwa kepada pemikiran bawah sedar, iaitu cuba melupakan apa yang berlaku dan meneruskan pembelajaran seperti biasa.  Mengikut teori Sigmund Freud, Maridah mengalami Id yang tinggi.

Keadaan Maridah Selepas 2 Minggu

Dalam senario ini, Maridah mengalami pengalaman pahit iaitu dimalukan di hadapan rakan-rakan sekelas oleh Cikgu Kadir dan menjadikannya seorang yang mempunyai konsep kendiri negatif. Selain itu, dia juga tidak dapat menerima perubahan dirinya yang sedang mengalami perkembangan fizikal remaja yang mendadak ( growth spurt ). Dia tidak dapat menerima hakikat bahawa dia telah mengalami menarche iaitu kitaran haid yang pertama bagi remja perempuan. 

Maridah haruslah mengenal pasti konflik yang berlaku pada dirinya dan perubahan tingkah lakunya yang negatif itu mesti dihadapi dan diperbaiki semula. Dengan ini dia perlu membina semula konsep kendirinya yang sebelum ini positif dengan mengamalkan kembali tingkah lakunya sebelum mengalami menarche.

Sekiranya dia tidak mampu untuk membina semula konsep kendirinya yang positif dan mengembalikan semangatnya dengan sendiri, dia perlulah menggunakan orang tengah atau perantara untuk membantunya. Antara perantara yang boleh membantu ialah guru perempuan yang rapat dengannya, rakan baik dan juga kaunselor remaja.

RAKAN SEBAYA

Rakan sebaya merujuk kepada kanak-kanak atau remaja yang sama umur atau paras kematangan. Salah satu fungsi rakan sebaya ialah memberi maklumat tentang dunia di luar keluarga. Dari rakan sebaya juga, remaja mendapat maklum balas tentang keupayaan mereka. 


Remaja dapat tahu sama ada mereka lebih baik atau buruk atau lebih kurang sama keupayaan dengan remaja lain. Remaja belajar tentang perkara-perkara ini kerana ia sukar dilakukan di rumah disebabkan oleh adik-beradik yang lebih muda atau lebih tua.


Dalam senario ini, rakan sebaya Maridah bersifat tidak matang dengan mentertawakan Maridah dan tiada sifat saling bantu-membantu sesama sendiri apabila rakan mengalami masalah. Sepatutnya, rakan sebaya Maridah membina satu nilai komitmen dalam persahabatan mereka. 


Apabila perasaan dalaman dikongsi bersama, satu tahap saling memahami akan wujud dalam kumpulan. Keinginan intimasi antara rakan-rakan juga bertambah. Dengan kebolehan memahami rakan melalui perkongsian pengalaman, satu nilai komitmen akan terbina dalam perhubungan persahabatan. Salah satu aspek komitmen ialah kebolehan menyimpan rahsia rakan yang dikongsi secara peribadi. 


Kewujudan perasaan saling memahami dan intimasi sosial ini akan membina kepercayaan yang amat diperlukan untuk kejayaan persahabatan remaja. Tanpa kepercayaan ini, remaja tidak mempunyai keyakinan untuk perkongsian perasaan dalaman yang boleh membina satu persefahaman dan perapatan dengan rakan-rakan sebaya. Dengan adanya komitmen, persahabatan akan terus kekal sungguhpun berlaku konflik.


Dalam tugas perkembangan remaja, Robert J. Havighurst mengatakan bahawa remaja dapat membentuk hubungan yang lebih matang dengan rakan sebaya dari kedua-dua jantina iaitu dengan membentuk persahabatan heterososial, remaja lelaki perlu mula bersahabat dengan remaja perempuan dan sebaliknya. Untuk menjadi matang seseorang perlu memperkembang kemahiran sosial yang sesuai untuk bersahabat dengan orang lain dan juga mereka berupaya menyertai kelompok-kelompok sosial.

Konsep kendiri bermaksud tanggapan seseorang tentang diri mereka sendiri termasuk imej kendiri, harga kendiri dan imej badan. Imej kendiri ialah penerangan individu itu tentang dirinya. Harga kendiri ialah penilaian individu itu tentang dirinya manakala imej badan ialah impresi individu itu tentang tubuh badannya ( Vernon dan Stewart & Friedman ).


Menurut Teori Erik Erikson, manusia dibahagikan kepada 8 peringkat : 
(i) kepercayaan lawan ketidakpercayaan  
( 0-18 bulan )

(ii) autonomi lawan ragu-ragu


( 1-3 tahun )

(iii) inisiatif lawan rasa bersalah

( 3-5 tahun )

(iv) industri lawan rendah diri


( 6-12 tahun )

(v) identiti lawan kekeliruan identiti
( 12-18 tahun )

(vi) kerapatan lawan pengasingan

( 18-35 tahun )

(vii) generativiti lawan pemusatan kendiri
( 35-60 tahun )

(viii) kesepaduan lawan putus asa

( 60 tahun ke atas )

Mengikut teori ini, remaja berada di peringkat identiti lawan kekeliruan identiti. Pada peringkat ini, remaja sering kali dihubungkan dengan masa mencari identiti atau diri sebenar dalam hidup seseorang yang selalunya dikaitkan dengan perkembangan kognitif.

Konsep kendiri remaja dibentuk hasil daripada interaksi remaja dengan orang lain iaitu keluarga, rakan sebaya dan masyarakat dan penyesuaian diri remaja dengan alam sekitar. Penyesuaian yang berjaya akan menghasilkan konsep kendiri positif sementara kegagalan akan membawa kepada konsep kendiri negatif.

Individu yang mempunyai konsep kendiri yang positif selalunya dapat menghadapi masalah dan cabaran dengan tabah. Dia juga bersifat optimistik, bersikap lebih terbuka serta sedia menerima pendapat dan kritikan orang lain. Dia bersifat lebih relaks dan mudah berinteraksi dengan orang lain serta senang dihampiri. Keadaan emosinya juga lebih tenang dan stabil.

Remaja yang mempunyai konsep kendiri negatif lazimnya gemar membuat kerja yang senang yang boleh menjamin kejayaan, mempunyai sahsiah tidak seimbang dan mempunyai kompleks rendah diri serta mempunyai perasaan curiga, prasangka dan tidak percaya orang lain serta diri sendiri.

CIKGU KADIR...

Konsep Kendiri


Cikgu Kadir mempunyai konsep kendiri yang negatif dan bersikap autokratik kerana tidak memberi peluang kepada Maridah untuk menjelaskan keadaannya yang sebenar mengapa dia tidak mahu bangun. Ini dapat dilihat berdasarkan petikan ‘Cikgu Kadir terus memegang lengan Maridah dan memaksanya berdiri’.


Sebagai seorang guru, Cikgu Kadir tidak mempunyai cara berkomunikasi yang efektif kerana beliau tidak dapat mengenal pasti masalah yang dihadapi oleh Maridah. Cikgu Kadir juga tidak menunjukkan teladan yang baik di hadapan pelajar-pelajarnya berdasarkan petikan ‘Cikgu Kadir terus memegang lengan Maridah’.


Menurut Teori Perkembangan Sigmund Freud, personaliti terdiri daripada id, ego dan superego. Id merupakan sistem penyimpanan segala keinginan manusia. Ia tidak bertindak untuk mengawal segala keinginan walaupun melampau. 


Ego merupakan bahagian personaliti yang logis serta tersusun. Ia bertindak mengawal keinginan id agar keinginan itu tidak melanggar nilai-nilai norma masyarakat. 


Superego merupakan bahagian personaliti yang bermoral. Bahagian ini berkembang secara beransur-ansur ketika kanak-kanak memperoleh nilai-nilai moral daripada ibubapa atau gurunya. Bagi kes Cikgu Kadir, idnya mengatasi ego kerana dia memarahi Maridah atas tindakannya yang tidak mahu berdiri.
Interaksi Cikgu Kadir

Dalam senario ini, Cikgu Kadir mengamalkan interaksi jenis yang kedua iaitu ‘interaksi dua hala’. Cikgu Kadir menyoal seorang demi seorang pelajarnya dan setiap pelajarnya perlu memberikan jawapan. Kaedah dan pendekatan ini adalah kurang berkesan kerana pelajar akan mudah berasa bosan dan hilang tumpuan terhadap apa yang dipelajari ekoran guru hanya menggunakan keadah dan pendekatan yang sama berulang kali. 

Pelajar-pelajar juga akan berada dalam keadaan yang tidak selesa, takut dan rimas kerana bimbang tidak dapat menjawab soalan yang dikemukan oleh guru. Keadaan ini secara tidak langsung boleh mendorong pelajar menimbulkan masalah disiplin di dalam kelas seperti membuat bising atau mengganggu rakan-rakan lain.


Begitu juga dengan tindakan Cikgu Kadir memaksa Maridah bangun untuk menjawab soalan. Dia menganggap Maridah tidak menghormatinya sebagai seorang guru dan memperlakukan Maridah seperti budak kecil ( memaksa Maridah bangun ). Guru seperti ini menunjukkan hubungannya dengan pelajar tidak mesra disebabkan guru tersebut bersikap autokratik. 

